
УЗНАГАРОДЫ «АФГАНЦАМ» 

3 нагоды дзесяцігодцзя з дня вываду савецкіх войск з Афганістана зацверджана памятная медаль, 

якую нядаўна атрымалі ветэраны афганскай вайны. Тэрміновую службу нёс на той час юнак з вёскі Пушкі 

Міхаіл Расколаў. Яму давялося ўдзельнічаць у ваенных аперацыях на тэрыторыі Афганістана, за праяўленую 

мужнасць мае баявыя ўзнагароды. Цяпер Міхаіл Генадзьевіч працуе механізатарам у калгасе імя Чапаева. 

Гаспадарка прадаставіла ў карыстанне сям'і Расколавых дабротны жылы дом. Памятную медаль атрымаў 

нядаўна і В. В. Кубліцкі. Яго радзіма – вёска Калышкі. Тут ён закончыў мясцовую сярэднюю школу. Працаваў у 

калгасе імя Калініна. Служыць давялося ў ракетных войсках стратэгічнага прызначэння. У Афганістан трапіў у 

якасці старшыны роты асобнага батальёна аэрадромна-тэхнічнага абслугоўвання. Сёння Віктар Васільевіч 

жыве ў Віцебску. Атрыманая медаль – памяць аб абпаленай вайной маладосці, аб загінуўшых баявых 

таварышах. 

